
Salmonellosis 

 

Hunauyuq tamna Salmonellosis?  
Salmonellosis aanniarut ayuqhaqtitivaktuq ingaluangit talvanga aanniarunmin taivagait 
Salmonella-mik.  Ayungnautiit aanniarut una aanniaqyualaqitivaktuq 
aanniakafuktitivakhunilu mikiumik.   
 

Qanuriliurutitivaktuq inuuhingnun?  
Qanuriliurutit aulaliqpaktun 12nik 36 nun ikaakninik iyagiikhimaliqan aanniarut kihimi 
aulagiaqaqtun 6sinik 72nik ikaaknik iyagiikhimagungni.  Imailititivaktuq inuuhirmun: 
itiktalaqivaktun, kidjakhutik, aqiaruqliukhutik, migiangulikhutik, migianginaqlikhutiklu.   
 

Kitkun pigiaqaqtaat una aanniarutmik?  
Inuk kituliqaak Salmonellosis-giaqaqtuq.  Inuit aanniaqyualaqiluaqpaktun ilauyut 
iningnikhat, biipiinuat allatlu hakuikhimayut allamik aanniarutmik, taima tapkuninga 
hanaqiyauyut aanniarutiqaqtunik inungninlu HIV-qaqtunik. 
 

Qanuq inuk aannialaqivaktuq?  
Inuit salmonellosis-siliqivaktun nirigaangamik niqqinik aanniarutiqagiikhimaliktunik. 
Salmonella aanniarut aulavaktuq aqiarungni ingaluanganinlu huraadjanin taima 
aannairutinga aulavaktun niqqinun, maningnun, chikingit, turkingitlu, itumunlu.  Allat niqqit 
taimaitun nauhimayut nunamin, avudjutiit niqinun, ahiangit, uviluqaqtun pigiaqaqtun 
aanniarutmik taimaitumik Salmonella halumaitunin imarnin.  
 
Salmonella aanniarut hiamitiqtaaqtun inungnin inungnun uangitkumigit algangit 
kuiyaqtuguigaangamik, avguiguigaangamik, igaaligaangamiklu niqqinik aanniarutiqaqtunik.   
 

Qanuriliurutiqaqqan aannialaqigumik?  
Taima inuk havautitugiaqangituq nakuuhiyaangat.  Tamna aanniaqtuq inmikkut 
nakuuhikhivaktuq taima ublunik 5nik 7nikluuniiy.  Aanniaqyualiqiqaqqan, inuit 
takuyaqtuqtukhat munarhit havautikharnik piyaangat nakuuhiyaangat. 
 

Qanuq aannianaiqniagaluaqan?  
 Igakyuarlugit niqqit niuviqhimayut niuvaivingmin, taima beefnik, porknik, 

chikingitluuniit.  

 Uattiaqlugit nauhimayut nunamin ahiangitlu niriyautingnagit.  

 Igahimaitun niqqit tutqumalugit ahiqpanin nauhimayunin nunami igagiikhimayuniklu 

niqqinin.  

 Auhimayunik (munagiyaungitunik) itunik niqiniklu igahimayut auhimayunik itungnik.   

 Uattiaqlugit algakkit, havit/ulullu, avguqvitlu taima hanaqiyagiingungni auhimayut 

niqqit.  

 Niuqaliguvit imarnik tahiqnin kukkaninlu, bugiqtityuaqlugit qayangnairutiqagiangat.  


